
Atiliurinirmik Ihuiguhuutinik Atugakhak

Nunavut Tunngaviup Timingata 
Nunavut Atiliurinirmik 
Ihuiguhuutauyunik Katimayigalaat
Nunavut Tunngaviup Timingata Nunavut Atiliurinirmik 
Ihuiguhuutauyunik Katimayigalaangit pingahuuniaqtut 
aviktuhimayuni katimayigalaanguinnarniaqtut. Atuni pingahut 
aviktuhimayuni Inuit Katujiqatingit tikkuaqhiniaqtut inungmik atuni 
nunalingnit katimayigalaakhanut aviktuhimayuutimingni.

Ikhivautaqatigiiktukhak
Ilauliqtut katimayigalaanut aviktuhimayuni inmingnit piniaqtut 
ilauyumik ikhivautaqatigiiktukhamik katimayigalaanut.

Katimapkainiq Ihuiguhuutinik
Katimayigalaanik
Ikhivautaqatigiiktuq aviktuqhimayuani ihuiguhuutiqaqtup, 
pigumiuq tuhaqtittitjut atjinganiglu ihuiguhuutip, piniaqtuq allamik 
katimayigalaamik aviktuqhimayumit, ikhivautaqatigiiktumiglu 
allamit aviktuhimayumi tunihigumik atjigingnik titiqqat turangayunik 
ihuiguhuunmut ilauniaqtunut, nalakniaqtut ihumaliugutigilugulu 
ihuiguhuut.
Ihuiguhuutiqaqtuq ilaunngitpat nunalingmut 
aviktuhimayumuluuniit, pingahut ikhivautaqatigiit nalakniagaat 
ihuiguhuutauyuq ihumaliugutigilugulu.
Inuk kinalikak ilauyuq ihumaliugutauyumi Nunalingni Atiliurinirmut
Katimayigalaani ikhivalimaittuq nalaktunik ihuiguhuunmik 
ihumaliuqatauluniluuniit taffumuna ihuiguhuutikkut.
Ikhivautauqatigiiktuq aviktuqhimayuutanut ihuiguhuktup uvvniit, 
tamaita pingahut ikhivautauqatigiit naunaikhiniaqtut ublurhiutikkut 
humilu nalakvikhamik ihuiguhuunmik. Tuhaqtittitjut nalaktukhanik 
hakyaiktitauniaqtuq nunalingmi nalakviuniaqtumi hivuagut malruuk 
santiuningni nalaknahitinagu.

Ihumaliugutit Ihuigiyauttaaqniit
Ihuiguhuutinik katimayigalaat nalakniaqtait ihumaliugutigilugillu 
ihuiguhuutit:
(a) Aulagutauyumik atiliurumayumit nunaturnmut allamiluuniit 

inungmit atiliuqhimayumit, ihumaliugutaanit Nunalingni 
Atiliurinirmut Katimayigalaanit tamna atiliurumayuq 
atiliuqtaagiakhaa Nunavut Inuit Atiliurviannut; uvvalu

(b) Aulagutauyumik inungmit atia piiqtaunialiqtup allamiluuniit 
inugnmit atiliuqhimayumit, ihumaliugutaanit Nunalingni 
Atiliurinirmut Katimayigalaanit atiq unnguvaqtitauniarmangat 
Nunavut Inuit Atiliurviannit.

(Section 35.5.1 of the NLCA)

Aulagutinik Ihuiguhuunmik
Ihuiguhuutit aulagutiniaqtut titiqqatigut ihuiguhuutiqaqniarnirmik 
NTI-kut Atiliuriyiinnut.
Iniqtauhimayukkut titigakkut ukuninga iluliqarniaqtuq mighaagut
ihuiguhuunmut:
(a) Tamaita atiit ihuiguhuktup
(b) Titiqqilvia ihuiguhuktup
(c) Annivia

Ilitturiyumirumaguvit, hivayarlugu:

Nunavut Tunngaviup Timinga
Atiliuriyini Titigaqti
Havaktuliriyini
Titiqqilvik 280, Kangiqhiniq, NU X0C 0G0
Talafun: 867-645-5400 Kayumiktugut: 867-645-3451
Akiittuq: 1-888-236-5400
Qaritauyakkuurvik: www.tunngavik.com

(d) Anniaqtailiriyitkunit naunaitkutip nampaa
(e) Nunalik ilauvigiyaa, piqaqqat
Ihuiguhuut aulagutihimanngitpat inungmit atiliugumayumit, 
iniqtauhimayut titigaq ukuningalu iluliqarialik mighaagut 
Ihuiguhuutiqaqtumik:
(a) Atiit tamaita
(b) Nunalik ilauvia, piqaqqat
Iniqtiqtauhimayut titigaq ihuiguhuut nainaqhimayumik 
unipkakhimayagialik huuq taimaatut Nunalingni Atiliurinirmut 
Katimayigalaat ihumaliukhimayakhaita atjiginnirlu titigaqhimayut 
ihumaliugutauhimayut.
Iniqtiqtauhimayut titigaq ihuiguhuut nainaqhimayumik 
unipkakhimayagialik huuq nalaktukhaungmangait ihuiguhuunmik, 
tunihilunilu nainakhimayumik ayaugutaunahuarniaqtunik.
Iniqtiqtauhimayut titigaq ihuiguhuut iluliqarniaqturlu ihuiguhuktup
ilumugutaanik titigaqhimayut iniqtauhimayumi ihuiguhuunmik 
titiqqani itqumayut nalaumaplutiglu ilihimayaminut.
Pigumikkit iniqtiqtauhimayut titiqqat ihuiguhuutit, NTI-kuni 
Atiliuriyit kilamik tunihiniaqtut tuhaqtitjunmik piyamingnik 
ihuiguhuutiqaqtumut atjinganiglu titiqqap:
(a) Nunalingni Atiliurinirmut Katimayigalaanut tapkuat 

ihumaliugutaat akigatuqtauyuq; uvvalu
(b) Ihuiguhuut ihuiguhuutiqaqqat atiliugumayumik, tunihilutiglu
 i. Ihuigiyauyumut atiliugumayumut;
 ii. Tamna ihuigiyauyuq atiliugumayuq nunaqanngitpat 

atiliurvigiyumayaminik, pingahunut ikhivautaqatigiiktunut;
21 ublut aniguqtinagit ubluanit tuhaqtittitjutip pinianit 
iniqtiqtauhimayunik titiqqat aulaqtitauniannit:
(a) Nunalingmi Atiliuriyit Katimayigalaat ihumaliugutaat 

akigaqtuqtauyut tunihiniaqtut NTI-kut Atiliuriyiinut:
 i. atjinganik titigaqhimayumik huuq taimaatut 

ihumaliugutimingnik akigaqtuqtauliqtumik; uvalu
 ii. huniglikak titiqqanik piyauhimayunik Nunalingmi Atiliuriyit
 Katimayigalaanginit mighaagut ihumaliugutiktigut 

akigaqtuqtauliqtumik; uvvalu
(b) Ihuiguhuut ihuiguhuutaukpat inungmik atiliugumayumik, tamna
 ihuigiyauyuq atiliugumayuq tunihiniaqtuq NTI-kut Atiliuriyiinut 

titigaqhimayumik ukakhimayumik inmi akigaqturniagiakhaa 
ihuiguhuut, akigaqturniagumiuk huuq.

14-ni ubluni pigumikik hapkuat titiqqat, NTI-kuni Atiliuriyit 
tunihiniaqtut atjiginnik ihuigiyauyup, tapkunungalu Nunalingmi 
Atiliuriyit Katimayigalaanut ihumaliurutaat akigaqtuqtauyup, 
ihuiguhuutinullu katimayigalaanut.

Atiliurinirmik Ihuiguhuutinik Atugakhak cont’d

Ihuiguhuutinik Nalakniq
Ihuiguhuutinik nalakviit angmaumayut inungnut.
Tamaita ilauyumayut upautinagialgit ilaulutiglu nalaktuni, ilautilugit 
qaitquiniq apirhuktauyumayunik unipkakniglu akigaqtuutinik. 
Ihuiguhuktuq ihuigiyauyuq turangayuq Nunalingmi Atiliurinirmut 
Katimayigalaat, NTI-kut Atiliuriyiillu ihumagiyauniaqqut 
ilauyumayutut. Allat angiqtauttaqtut ilauyumayutut.
Ihuiguhuunmik nalaktit ilaupkaittaqtut nalaktuni talafuutikkut 
allakkulluuniit alguyaqtuuqtukkut.
Ihuiguhuunmik nalaktit naammaguhuktaqtut 
tuhaavakhimayamingnik, tapkuallu tuhaavakhimayatit 
uqumailitaaqlugillu ihumagilugillu ihuariyamingnik.
Akia ilauniup ihuiguhuunmik akiliqtauniaqtut ilauyunit.

Naalaffaarniq
Ihuiguhuut ihuiguhuutinik nalaktinut piyauttaqtuq nalaktauffaaluni 
ihuiguhuutinik nalaktit angmaumataqhutik allanik tuhagakhanik.
Angiqqat ihuiguhuutilik, inuup tukhiutaa akigaqtuqtauyup 
ihuiguhuktumit tapkuallu Nunalingmi Atiliurinirmut Katimayigalaat 
ihumaliugutaat akigaqtuqtauyup, ihuiguhuunmik katimayigalaat 
ihumaliuqtaqtut aturlugit titigaqhimayut tuniyauhimayut 
nalakhimaittumik.

Maligakhat Pitquhikhanut
Pitquhikhat iniqtauhimyut NTI-kunit ikayuqtuqhugit ihuiguhuutinik 
katimayigalaat nalliutimayangini kamagiakhamingnut ataagut 
Nunavut Nunatarutaagut. Nunavut Nunatarutaagut (Ilulia 
35.6.1), ihuiguhuutinik katimayigalaat hakugikniaqaqtuq 
maligakhaliuqtaqhutik pitquhikhamingnik, ilautilugit 
maligakhat atuqtauniinik talafuutikkuurniq, titigaqtauhimayunik 
tuniyauniaqtunik, ublurhiutikkullu kiklikhaliurniq.

Ihumaliugutit
Ihumaliugutait ihuiguhuutinik katimayigalaat ihuiguhuutinik nalaktit 
katimayigalaalluuniit, ihumaliugutauniaqtut angiqatigiiklutik 
uvvaluuniit angiqatigiilimaitkumik amigaitqiat vutiqqata.
Ihumaliugutait titigaqhimalutik ikayuqtuutaillu huuq atalutik.
Ihumaliugutait Inuktituurlutik Inuinnaqtulluuniit Qablunaatullu.

Hakugikniit Tiliugutit, Ihumaliugutit
Maligallu
Tamaita tiliugutit ihumaliugutit maligallu Ihuiguhuutinik 
Katimayigalaat kingulliuyut maliktauyagiakakhutik 
ihuiguhuutauffaalimaittutik, kihimi tiliugut ihumaliugut 
maligakluuniit ihivriuqtauttaqtuq Nunavut Apirhuiyiinit atunngitpata
tunngaviuyunik apirhuiniuyinit uvvaluuniit pigumik avatqullugit 
maligatik atugumanngitkumikkikluuniit hakugikniqtik. (Ilulia 35.5.8 
Nunavut Nunatartutaani)


